КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса олӧмӧ пӧртысь власьт органъяс бердын ӧтйӧза сӧветъяс котыртан пӧрадок, а сідзжӧ Коми Республикаса олӧмӧ пӧртысь власьт органъяслысь лыддьӧг, кодъяс бердын котыртӧны ӧтйӧза сӧветъяс, вынсьӧдӧм йылысь” Коми Республикаса Веськӧдлан котырлӧн 2013 во лӧддза-номъя тӧлысь 28 лунся 237 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса олӧмӧ пӧртысь власьт органъяс бердын ӧтйӧза сӧветъяс котыртан пӧрадок, а сідзжӧ Коми Республикаса олӧмӧ пӧртысь власьт органъяслысь лыддьӧг, кодъяс бердын котыртӧны ӧтйӧза сӧветъяс, вынсьӧдӧм йылысь” Коми Республикаса Веськӧдлан котырлӧн 2013 во лӧддза-номъя тӧлысь 28 лунся 237 №-а шуӧмӧ татшӧм вежсьӧмъяс:
1) Коми Республикаса олӧмӧ пӧртысь власьт органъяс бердын ӧтйӧза сӧветъяс котыртан пӧрадокын, мый вынсьӧдӧма шуӧмӧн (1 №-а содтӧд):
а) 8 пунктса 3 пунктулын “Коми Республикаса оланпасъясӧн да Коми Республикаса мукӧд нормативнӧй инӧда актӧн, ӧтйӧза сӧвет йылысь положениеӧн;” кывъяс вежны “Коми Республикаын ӧтйӧза контроль нуӧдан торъя юалӧмъяс йылысь” Коми Республикаса оланпасӧн да Коми Республикаса мукӧд нормативнӧй инӧда актӧн, Сӧвет йылысь положениеӧн;” кывъясӧн;
б) 9 пунктын:
6 пунктулын “донъялӧм нуӧдӧм.” кывъяс вежны “донъялӧм нуӧдӧм;” кывъясӧн;
содтыны татшӧм 7 пунктув:
“7) Вӧдитчысьяслӧн юӧръяс вылӧ, мый йӧзӧдӧма “Ӧтуввез” юӧртан да телекоммуникация везйын “Коми Республика – водзмӧстчысь дінму» порталын, Коми Республикаса олӧмӧ пӧртысь власьт органӧн дасьтӧм вочакывъяслысь качествосӧ видлалӧм (во джынйын ӧтчыдысь оз гежӧдджыка).”;
в) 20 пунктын “Сӧветлӧн уджаланартӧн, кутшӧмӧс вынсьӧдӧны Сӧветлӧн помшуӧмӧн” кывъяс вежны “Сӧвет йылысь положениеӧн” кывъясӧн;
г) 21 пунктса коймӧд абзац гижны тадзи:

Сӧвет йӧзӧдӧ “Ӧтуввез” юӧртан да телекоммуникация везйын Коми Республикаса олӧмӧ пӧртысь власьт органлӧн официальнӧй сайтын мунан во кежлӧ Сӧветлысь уджалан план, Сӧветӧ пырысьясӧс да Сӧветлысь йитчан юӧр, а сідзжӧ кварталнас ӧтчыдысь оз гежӧдджыка — Сӧветлӧн вӧвлӧм заседаниеяс йылысь да кывкӧрталан документъяс йылысь, кутшӧмъясӧс примитӧма Сӧветлӧн заседаниеясса бӧртасъяс подув вылын, юӧр.”;
2) Коми Республикаса олӧмӧ пӧртысь власьт органъяслысь лыддьӧг, кодъяс бердын котыртӧны ӧтйӧза сӧветъяс, мый вынсьӧдӧма шуӧмӧн (2 №-а содтӧд), гижны содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

Коми Республикаса олӧмӧ пӧртысь власьт органъяслӧн
ЛЫДДЬӦГ,
кодъяс бердын котыртӧны ӧтйӧза сӧветъяс
Коми Республикаса Юралысьлӧн Администрация;
Коми Республикаса сьӧм овмӧс министерство;
Коми Республикаса экономика министерство;
Коми Республикаса йӧзлысь дзоньвидзалун видзан министерство;
Коми Республикаса юстиция министерство;
Коми Республикаса велӧдан, наука да том йӧз политика министерство;
Коми Республикаса промышленносьт, вӧр-ва озырлун, энергетика да транспорт министерство;
Коми Республикаса стрӧитчан, тариф, оланін да коммунальнӧй, туй овмӧс министерство;
Коми Республикаса видз-му овмӧс да потребительскӧй рынок министерство;
Коми Республикаса национальнӧй политика министерство;
Коми Республикаса удж, уджӧн могмӧдан да социальнӧя доръян министерство;
Коми Республикаса вынйӧр сӧвмӧдан да спорт министерство;
Коми Республикаса эмбур да му йитӧдъяс министерство;
Коми Республикаса культура, туризм да архив удж министерство;
Коми Республикаса войтырӧс доръян да неминучаысь видзан комитет;
Коми Республикаса стрӧитчан, оланін да техническӧй дӧзьӧр (контроль) служба;
Коми Республикаса культура озырлун объектъяс видзӧмӧн веськӧдланін.”.

